
• pagkontak kay Sherie George gamit ang email (CPC.WaterfrontEIR@sfgov.org), telepono (628) 652-
7558, o koreo sa 49 South Van Ness Avenue, Suite 1400, San Francisco, CA 94103; 0 

• pagdalo sa pampublikong miting para sa paghingi ng opinyon sa pamamagitan ng bidyo o 
teleconference na isasagawa sa Miyerkoles, Setyembre 9, 2020 nang 5:00 p.m. Ang Departamento ay 
magsasagawa ng miting sa paggamit ng platapormang on line (internet). Puwede kayong sumali sa 
miting gamit ang ugnay sa platapormang online na matatagpuan sa webpage ng Departmento, na 
sfplanning.org/sfceqadocs; o sa pamamagitan ng telepono, gamit ang sumusunod na numero: (833) 
548-0282 (Libre and Toll); at Pagpupulong ng ID 83103064931. May makukuhang serbisyo sa wikang 
Espanyol para sa miting. Para makahingi ng tulong sa iba pang wika, pakikontak si 
Candace.soohoo@sfgov.org o ang (628) 652-7550 nang hindi bababa sa 72 oras bago ng miting, at 
nang matiyak na may makukuhang serbisyo. 

Ang abiso sa paghahanda, ang ugnay sa platapormang online para sa pagkuwa ng opinyon, , at ang 
presentasyon ng mga kawani sa miting sa pagkuwan ng opinyon dito: sfplanning.org/sfceqadocs. Puwede rin 
kayong humiling ng CD o papel na kopya sa pamamagitan ng pagkontak kay Sherie George. Pakitingnan din 
ang Deskripsiyon ng Proyekto (Project Descrption) at mga seksiyons ng Pampublikong Kometo na nasa ibaba 
para sa iba pang impormasyon. 

DESKRIPSIYON NG PROYEKTO: 

La-update at babaguhin ng iminumungkahi ng Port of San Francisco (Daungan ng San Francisco) na 2019 
Waterfront Plan Project (Plano ng 2019 o iminumungkahing proyekto) ang 1997 Waterfront Land Use Plan 
(1997 Plano sa Paggamit ng Lupa ng Waterfront), na nagtatakda ng mga pangmatagalang mithiin at patakaran 
upang gabayan ang paggamit, pamamahala, at pagpapabuti sa 7.5 milya ng mga ari-arian sa ilalim ng 
hurisdiksyon, mula sa Fisherman's Wharf hanggang India Basin. 

Nagkakaloob ang Plano ng 2019 ng malawak na balangkas ng patakaran upang gabayan ang mga proyekto 
ng pagpapabuti, programa, at inisyatiba sa pangangalaga ng Daungan sa hinaharap. Kabilang sa siyam na 
mithiin at patakarang iminumungkahi ng Plano ang, ngunit hindi limitado sa pagpreserba at pagpapahusay 
ng ginagampanan ng waterfront bilang isang pandagat na daungan, pangangasiwa sa dibersidad ng mga 
aktibidad at mga tao, pagpapahusay ng paraan ng pagpunta ng mga tao at bukas na espasyo sa hanay ng 
waterfront, disenyo ng may kalidad na bagong pagpapaunlad at pagpreserba ng makasaysayang karakter ng 
waterfront, pagpapalakas sa katatagan ng Daungan sa mga epekto ng pagbabago ng klima, at pagtataguyod 
ng isang daungang mabuti sa kapaligiran upang limitahan ang mga epekto ng pagbabago sa klima. Susuriin 
ng EIR ang mga epekto ng mga iminumungkahing mithiin, patakaran, at layunin sa pisikal na kapaligiran batay 
sa mga ipinagpapalagay sa pagdami ng paggamit ng lupa na nalalaman ng San Francisco Planning 
Department, at ang magreresultang pisikal na pagpapaunlad na isasagawa sa ilalim ng Plano ng 2019. Ang 
mga iminumungkahing layunin ng Plano ay partikular sa bawat isa sa mga pinaghati-hating lugar sa 
waterfront: Fisherman's Wharf, Northeast Waterfront, South Beach, Mission Bay at ang Southern Waterfront. 
Kabilang sa mga layunin ng iminumungkahing pandagat na paggamit ng lupa ang, ngunit hindi limitado sa 
(1) pagpreserba sa mga lugar ng pagdaong, pagkukumpuni sa mga barko, at mga aktibidad sa drydock; (2) 
pagtuklas sa mga industriyal na pandagat na paggamit at aktibidad; at (3) pagpaparami ng paggamit ng 
pasilidad ng kargamento. Kabilang sa mga layuning pangkomersiyo at panlibangan ang, ngunit hindi limitado 
sa pagsupotta sa panglibangang pamamangka, dumaming paggamit ng mga hindi nagagamit na piyer, at 
dumaming serbisyo at amenidad ng negosyo. Kabilang sa mga layunin ng bukas na espasyo at paraan ng 

pagpunta ng publiko ang, ngunit hindi limitado sa pagpapahusay sa paraan pagpunta ng publiko sa Blue 
Greenway sa Mission Bay at sa Southern Waterfront, pagsasama ng mga parke sa pamamagitan ng 
impraestruktura ng daan sa pagpunta, at ang pagkakaloob ng mga sistema ng paghanap ng daan upang 
mapadali ang pagpunta ng publiko. Kabilang sa mga layuning pantransportasyon ang pagpapalawak ng mga 
serbisyo ng pampubliko at alternatibong transportasyon. Sa pangkalahatan, pinararami ng mga layunin sa 
paggamit ng lupa ang intensidad ng paggamit, pinag-iiba-iba ang paggamit, at pinapahusay ang paraan ng 
pagpunta ng publiko at impraestruktura ng transportasyon sa buong waterfront. 

PAMPUBLIKONG KOMENTO 

Ang Departamento ay malugod na tatanggapin ang inyong mga komento-sa posibleng maging epekto sa 

kapaligiran ng proyektong ito. Kailangang nakatuon ang inyong komento sa malalaking problema sa 

kapaligiran na kaugnay ng proyektong ito, impormasyon na makatutulong sa pagsusuri sa kapaligiran, o mga 

salik na dapat isaalang-alang sa pagsusuri sa kapaligiran. 

Kung nagtatrabaho kayo para sa ahensiya na Responsible Agency (ahensiya na nagmumungkahi ng 

pagpapatupad ng proyekto) o Trustee Agency ( ahensiya na may hurisdiksiyon sa kapaligirang maaapektuhan 

ng proyekto), kailangan malaman namin ang mga pananaw ng inyong ahensiya base sa saklaw at nilalaman 

ng impormasyon sa kapaligiran na importante sa mga responsibilidad na base sa batas ng inyong ahensiya. 

Ang inyong ahensiya ay maaring gamitin ng EIR kapag isinasaalang-alang ang permit o iba pang pag-apruba 

sa proyektong ito. Kailangan din namin ang pangalan ng tao na dapat kontakin para sa inyong ahensiya. 

Kung mayroon kayong tanong o komento tungkol sa abisong ito, pakikontak si Sherie George, s 

CPC.WaterfrontEIR@sfgov.org, (628) 652-7558bago sumapit ang Setyembre 25, 2020, o sa petsang ito. 

Hindi itinatakda sa mga miyembro ng publiko na magbigay ng personal na impormasyong makatutukoy sa 

kanilang identidad kapag nakipagkomunikasyon sila sa departamento. Gayon pa man, posibleng 

pahintulutan ng departamento ang pagkuha sa lahat ng nakasulat o pasalitang komunikasyon, kasama na 

ang isinumiteng personal na impormasyon sa pagkontak, kapag may kahilingan mula sa publiko para sa pag

iinspeksiyon at pagkopya. Posible ring ipaskil ang mga komunikasyong ito sa website ng departamento o sa 

iba pang mga pampublikong dokumento. 

Hinihikayat ang sinumang tatanggap ng abisong ito na ipasa ang impormasyong ito sa iba pang posibleng 

may interes sa proyekto. 

